Pol Uga Jaqec Je Lecisdoc
Korin Tamanec Jaqiaden
Aqunec Je

Korin tamanec dana cajaca leih age Polnu je
me gee madein. Odocob Pol eunu waug qon.
Uhulec iwaladec dana leih age tamanec dunuh
limeig age Pol eu aposel bahic gee ec madegina,
odocob ageha Pol meen gaig Korin tamanec age
Jerusalem tamanec eunu utein eu uga sosogon
on ec madegina. Odocob wele Pol uga Korin
tamanec feciadecnu ageca nui lecisdugian ec
maaden. Euga uqga qila ageca nui osol dih dugian
ec je sulduaden. Eunu uhulec iwaladec age Pol
ugana je eu tutuc gee egina. Eunu Pol uqa je
tutuc mecnuca, uga Korin tamanecca wawaga
osol bilecnuca jaqec je i jaqiaden.

Jagec je i sanan mecna Pol uqga je gagadic wele
Korin tamanec maaden eunu madena. (Age 2.4
feiga.) Uga je gagadic maadecnu gee gale dol,
euqga age Polnu je me gee madein. Odocob age
Polna je dumeig agena kobol tutuc mein, eunu
gila Pol uga waug ceelena.

Dac 1-7na Pol uga eetanu ugana jic nuecnu
cisdoc ibuldon eu sildiadena. Dac 8-9na Pol uqa
Korin tamanec age Judia Kristen dana cajaca
cesuladecnu meen qaig gabandu hedogagannu
cesusadena. Dac 10-13na Pol uqga aposel bahic
eu maadena. Odimei uqa Korin tamanecca nuec
bahic nuimei ugana aposel cabi Krais uten eu
ugian ec jagen. (Age 13.10 feiga.) Uga ageca

hugian euna uqga dana silail megina eundec gauc
gee culadeiaun qa ulauladigian. (Age 13.2 feiga.)

Je Dunuhnu Dado Mec
1. Pol uga ugana aposel cabinu madena (dac
1-7
A. lzeele adec je (1.1-2)
B. Pol uga Anut cesuldon eunu hetaga don
(1.3-11)
C. Pol uga Korin ono gee nuel eunu sildiaden

(1.12-2.4)
D. Korin age dana cahuldona eu ugana silail

dahiniga celigian (2.5-11)

E. Anutna gagadic odocna aposel age cabi
ogina (2.12-17)

F. Korin tamanec age Kraisnadec jagec je 0so
(3.1-11)

G. Anutna kobolkobol eu cataniec fegina

(3.12-4.6)
H. Aposel age hal ceteh meca dunuh bilina

cinigwe (4.7-16a)

I. Kristen ege dewenige eu talah jowe ma-
hana biluquna, eu bataweceb ege jo 0so
saona nijia euna bileqan (4.16b-5.10)

J. Dana cesuladeceb age Anutca wawaga osol
migiannu Kristenna cabi (5.11-6.10)

K. Pol uga Korin tamanec ugana simwe je

camasac maadena (6.11-7.4) _
L. Taitas Polca humei uga Korinnu jena Pol

wahohogdon (7.5-16)
2. Pol uga Korin tamanec age Judia Kristen
dana cajaca cesuladecnu meen qaig gabandu
hedogagannu cesusadena (dac 8-9)

A. Pol uqa Korin tamanec age meen qaig ben
adogagannu cesusadena (8.1-15)

B. Pol uqa Taitas cabi hijagulca age Korin
meen qaig gabandocnu cesuladogagannu

suladen (8.16-9.5)
C. Dana 0so uga meca cehena eu uga meca

cedigian (9.6-15)

3. Pol uga aposel bahic ihacadimei uhulec
aposel age ugana cabi cilehdocnu odoin eunu
je wadacduadena (dac 10-13)

A. Poluqga uhulec aposel age uga agena gadac
dunuh len ec madein eunu je wadacadena

(dac 10)
B. Pol uga uqadodoc binan sulecnu gad je

madena (dac 11-12)
C. Pol uga Korin age agena wawaga meleec

temdoiga ec madena (13.1-10)
D. Cit qoc je (13.11-14)

1Tja Pol, ija Jisas Kraisna aposel. Ilja Anut uqana
cisdocna aposel calem. Ija ege wawige meleec
cotige Timotica ele Anutna tamanec age Korin
ono bileginaca, Anutna dana cajaca qagoc cunug
age Akaia hatu cunugna bileginaca jagiadowona.

2 Memige Anutca Jisas Krais Tibudca alena
eelgec uum igec malol bilecca ageca biliale.

Pol uqa Anut cesuldon eunu hetaga don
3 Ege egena Tibud Jisas Krais uga Memeg Anut
binan suluqgale! Uqa ege Anut Memige, odocob
uqa egenu waug qoc cesulgecca gug.
4 Uga culumen cunug egeca calena euna wa-
hohoggena. Eunu ege leih age culumen filfilna



2 KORIN 1:5 iv 2 KORIN 1:11

bilegina eu wahohogadecnu ihoc eu odiwe Anut
wahohoggena.

5> Ge, sogoec ben Krais gahidon eu egeha gahido-
gona. Eu odiwe ege Kraisca gabandoc biluquna
euna Anut gehca wahohoggena.

6 Ege wahohogadecnuca Anut cahahaadecnuca
eunu culumen gahidogona. Anut uga age waho-
hogadecnu ege wahohoggena. Eunu age culumen
ege gahidoqona eu gahidogina saen euna age
gagadic tawecnu Anut cesuladena.

7 Ege doqona, Anut age egeca wahohoggigian
eu odiwe age egeca culumen gahidoqona. Eunu
age gagadic tawoqagannu ege wawige meleena.

8 0 wawige meleec cotiel, culumen Esia hatuna
egeca hocob gahidom ec dogagannu gale gena.
Ge, culumen ben bahic egena gagadic odoc
wooldoc ege cilehgen. Culumen eu cilehgegen
ege cal mecnu himec cisdom.

9Eu mele, ege gesilgec dana ege cal mecnu wele
maden ec tebandom. Euga ege egena gagadic
odocnu cain cisdogaun, ege Anut, uqa dana cal
mecnadec tuliadeceb ceseli cajegina, eu ugana
gagadic odocnu cisdogannu culumen eu egeca

calen.
10 Culumen me gee i gigeceb cal mecnu ihoc ga

Anut cahahagen. Odocob hibna Anut uga haun
cahahagigian. Ceteh me gee fadalgecnu egeca
hohob Anut uga gaid cahahagigian ec wawige
gagadic tatawi meleena.

11 Eunu age Anut egenu inondodoig cesul-
gegina. Odocob Anut uga egenu inondoc mati
wadacdugian. Odocob Anut uqa ege eelgigian.
Odocob mati age jejenega suli u egenu Anut

hetaga dogagan.

Pol uqa Korin ono qee nuel eunu sildiaden

12Tja ceteh inu culai madigina, ija dana cajaca
cunug Anutna kobol tutucnaca kobol gunnaca
odadem ec wawi madena. Ija dana agena cisdoc
silecna gee odadelem ga Anutna eelgec uum
igecna odadem. Odocob ija kobol ina Korin age
wooladi odadem.

13-14 Ge, ija je jaqiadecemin dogina saen euna
age je sanijimeig uqgana gug du cuhadogagannu
eu himec jaqgiadigina. Ija je fil gee jaqiadelem. Eu
mele, je leih ija jaqiadem eu age ugana gug gee
fogo adel. Euga age ijana je jaqiadec cunug ugana
gug fogo adigian eunu wawi meleena. Odocob
Jisas Tibud ugana ceseli hoc deelna age ija kobol
odadem eunu culinige ogagan eu odiwe ija agenu
culunuga ugen.

15 Kobol ija odadigina eu age gale adena eunu
wawi gagadic meleen. Odocob gug inu age ee-
ladec lecis oqagannu ija age casac li feciadigen ec
cisdom.

16 Jja age casac li feciadimig cuculadi Masedo-
nia hatuna nuigen ec cisdom. Odimig onodec
ceseli haun feciadigen ec cisdom. Odecemin age
jjana jic cesultecebil ija cuculadi Judia hatuna
nuigen ec cisdom.

17 Eu odi cisdom eunu age ija wawi lecisca ec
cisdoginafo? Ija jic cobocnu cisdugina saen euna
ija dana mahanadecwe cisdugina ec cisdoginafo?
[ja “Ese, ese,” ecca, “Qee, gee,” ecca saen osolna
ihocihoc madigina ec cisdoginafo? Qee bahic!

18 Anut ugana je cunug madena eu toodu
odona. Eu odiwe ijaha je cunug maadem eu odi
“Ese, gee,” ecca osoben gee maadelem. Ija je mele
himec maadem.

19 Ge, ijaca, Sailasca, Timotica ege age gemona
Anut Melah, Jisas Krais ugana je gqasali maadom.
Odocob age dogina, Krais uqa “Ese, gee,” ecca
osoben madec dana gee. Euga Krais uga ese ec

madecebfi eu ese ec himec madena. _
20 Anutna je hahun mati nijia. Odocob Krais

uga Anutna je hahun cunugnu “Ese” ec madena.
Eunu ege Anutna je du hedumeb ege Krais ijjanna
dih ege “Mele” imeb Anut binan suluquna.

21 Odocob Anut uga ege ageca osoben
gagadic migimei ege Jisasca gabangeceb gagadic
tawoqona. Odocob Anut uqa ege nesilgeceb
ugana aposel biluquna.

22 Odimei uga ugana sisi mec egeca migen.
Odimei uqana Kis ege wawigena igen. Kis Gun eu
Anut hibna ceteh igigiannu gale dona eu ugana
naha matu. Eunu ege gaga inu Anut uga hibna
ceteh iigigian ec mele bahic dogona.

Pol uqa mahucwe Korin ono gee nuel

23 Jja Anut ijanna maadigina. Ija uhuladifig
Anut uga ijana uhulec eu camasac mudigian.
Eu mele bahic, ija je haun maadimig culumen
adecnu gee gale tel, eunu ija mahucwe Korin ono
gee nuelem.

24 Ege agena wawaga meleec euna ilo biluquna
ec gee madoqona. Age agena wawaga meleecna
gagadic tawegina. Eunu age ceelogagannu ege
ageca osoben cabi oqona.

2

1-2Tja age wawaga culumenca madifig inni age
ija oditecebil ija wawi ceeligian? Eu age ija
odadecemin wawaga me gee men. Eunu ija
wawina ageca haun limig wawaga culumenca
gee madigaun eu odi wele ija ageca limig wawaga

culumenca mademwe eu me bahic ec madem.
Eunu ija ageca qee lelem.

3 Age dana cajaca ija oditecebil ija wawi cee-
lena. Odocob ija ageca lecemin wawi me (ee
migiannu gee gale tel. Gug eunu himec ija jaqi-
adec eu wele jagiadimig sulduadem. Ija dugina,
ceteh osonu ija ceeligina age cunugha ceteh eunu
himec ceelogagan.

4 Eu mele, ija wele jagiadem saen euna ija
jaen qigiten wawi gajen. Ija amulini nenen
jaqiadem. Ija age wawaga culumenca madecnu
gee jagiadelem ga ija agenu nalunuga geh bahic
migina eunu doqagannu jaqiadem.

Korin age dana cahuldona eu uqana silail
dahiniga celigian

> Dana eu uqa oso waug culumenca mudenfi
uga ija wawi culumenca qee mitel. Uqga age
cunug wawaga culumenca maden. Euqa ija
ceteh inu galac mec je madecwe gee madigaun.
Eunu ija je nag madigen, uqa age leih wawaga
culumenca maden.

6 Mati age dana i tamanecnadec ititacdoin eu
uga ameg ihoc on.

7 Qilaga age falicdogagannufi eu me bahic.
Odimeig ugqa waug me gee bahic mec eu cileh
bahic doiaunnu age uqana silail dahiniga celeceb
wahohogdoigale.

8 Eunu ija niniadigina, age uqanu nalug megina
ec eu madocobil doiale.

9 Ge, jagec je ija wele jagiadem eu ija
temadecnu dih jaqgiadem. Age ijana je ceteh
cunug eu gaid toodoginafo, qeefo ec dugennu odi

odom.
10 Odocob age dana oso ugana silail dahiniga

celecebfi ijaha ugana silail dahini celigian.
Odocob dana oso uga cahuldon eu ija ugana
silail dahini celigian ec mele nijecebfi eunu ija
Krais amegna age cesuladigennu dana i ugana
silail dahini celigian.

11 Seten uqa ege ugana cisdoc kobolca eu wele
dogona. Eunu cilehgigi woolgeiaunnu ija odi
jaqiadem.

Pol uqa Taitas fecnu gale don

12 Euqa ija Troas ono Kraisnu me je qasali
maadecnu calem euna Tibud uqga cabinu jic ono
gaheceb fem.

13 Euqga ija wawi meleec coti Taitas ono wali
fecwe gee. Eunu ija wawi ben bahic me qee men.
Odocob ija Troas dana cajaca ono odio adimig ija
hu Masedonia hatuna calem.

Anutna gagadic odocna aposel age han
wooldogina

14 Qilaga ija Anut hetaga dugina! Ge, Krais
uga na babalecna tibud me gee gagadic odocca
agena gagadic odoc cagasi gee mudimei hannu

wooladen. Krais hannu wooladen eunu Anut
uqa ege ugana gihacdoc dana iwalgigi ehigina.

Odocob Anut uqa ege odigeceb Kraisnu me je
madocomun dana cajaca cunug Kraisnu dogina.

Kraisnu doc eu dedeman tinca cinigwe anaana
cunugna nuina.”

15-16 Ge, Krais uga ihaneceb cijeceb dedeman
tinca wasi Anutca tena eu ege. Dedeman tinca
eu dana cajaca age fadalec jic tabag megina eu
gemogemo nuina. Dana cajaca age fadalec jicna
cobogina eu agenu dedeman i cal mec ugana
dedeman cinigwe. Odocob dedeman eu agenu
cal mec cali hugian. Odocob dedeman tinca eu
dana cajaca Anut cahahaadena euha gemogemo
nuina. Euqa dana cajaca Anut cahahaadena eu
agenu dedeman i cebac bilec uqana dedeman
cinigwe. Odocob dedeman eu agenu cebac bilec
cali hugian. In uqa cabi i ocnu ihoc?

17Ge, ege dana mati bahic cinigwe gee, mati age
cocobi Anutna je madecnu cabiwe eu meen qaig
ocnu cabi ibuldogina. Euqa ege cabii Anutnadec
om, ege Anutna sos. Ege dana wawige tutucca,
Kraisca wawige osol mimi Anut amegna je i Anut
igen eu tutuc qasali madoqona.

3

Aposel age bal cehec haunna cabi dana

1 Ege je i madoqgona euna ege qila egedodoc
binanige sulecnu haun sanan moqonafo? Qeef],
dana leih age ege dana me bahic tutucca ec jaqgec
je oso jagimeig Korin tamanec sulduadecnu gale
adena. Odocob egeha qila dana i age cinigwe
odi jagec je oso sulduadoqonafo? Qeefi, ege age

* 2:14: But ina leceb 7.4na Pol uga galolo je odi maden. Uqa
ugana jic cobocnu je eu 7.5na haun saen.

Korin jagec je 1 edi oso cesulgecnu jageiga ec
maadeqganfo? Eu odi gee nijel!

2 Age dih jagec je cinigwe bilegina age ege du-
manigenu dana cajaca maadecebil dogina. Jagec
je eu ege wawigena nijia eunu dana cajaca cunug
age sanijimeig dogina.

3 Krais jagec je 0so jagenwe odi age camasac
bilegina. Ege jaqec je i Kraisnadec umeb suldoco-
mun ageca len. Krais uga jagecjeiinkca qee jaqel
ga uga Anut Cebac Bilec ugana Kis euna jagen.
Odocob uga jagec je i meen fanna qgee jaqgel ga
uga dana wawagana jagen.

4 Ege je i eetanu madoqgona? Eu age jaqec je
0so Krais jagen eunu ege wawige meleena. Eunu
age ege aposel cabii Anutnadec umeb tutuc odom
eunu camasac ihacegina. Odocob Anut uqga cabi i
Krais umna igen eu mele bahic.

5> Eu mele, ege egedodoc cabi i ocnu ihoc gee.
Eunu ege egedodoc ceteh 0so odom ec gqee mado-
gaun. Anut uqa dih odigeceb ege cabi ocnu ihoc.

6 Anut uqa odigeceb ege bal cehec je haunna
cabi dana biluquna. Loo je jagec eu dana ageceb
cal megina ga Kis eu cebac bilec dana adena.
Eunu Anut uqga bal cehec je haun i loo jena gee
jagel ga uqa Kisna jagen.

7 Cisdoiga. Loo je dana adecnu cabi Anut on
eu odocob dana cajaca cunug age cal mec calen.
Euga Anut uga loo je meen fanna jagimei dana
aden saen euna loo je eu fulacdoc benca hon.

Eunu Moses ola eu ileten. Odocob Isrel dana
cajaca age Moses ola fecwe gee. Odocob hibna

fulacdoc eu gee men.

8 Eunu Anut uqga Kis dana adecnu cabi oc eu
uga loo je dana adecnu cabi oc eu wooldumei
fulacdoc ben bahicca hugian.

9 Ge, loo je Anut dana aden eu dana age
silailca fadalogagan ec ihacaden eunu cabi eu
fulacdocca. Eunu Anut uga dana cajaca eu age

%it}(l)mca ec maden eunu cabi eu fulacdoc ben
ahic.
10 Eu mele bahic, cabi haun i ugana fulacdoc eu

cabi weledec ugana fulacdoc geh bahic wooldon.
Eunu cabi i wele fulacdocca bilen eu qila fulac-
docca geewe bilia.

11 Cabi weledec i gaid bilecnu ihoc gee, eu
odocob gee men. Euqa cabi weledec eu fulac-
docca hon. Eunu cabi haun eu fulacdoc ben
bahicca hu bileceb catanigian.

12 Ege cabi haun i fulacdoc ben bahicca
hugiannu wawige meleeceb sumudi biluquna
eunu ege qee cucuiolom. Ege eunu camasac
gasali madoqona.

13 Ege Moses cinigwe qee odoqona. Uqa Isrel
dana cajaca age ola iletec qee mena eu fowainnu
uga lotoc nahana ola jahuldon.

14Euqa age wawagana tool men. Odocob huhu
gila deel ina age bal cehec je jagec weledec
sasaniji bibileig lotoc naha eu dih gaid agena
cisdoc jahuldona. Krais uga himec lotoc naha eu
cagasena eunu age bal cehecje eu gee fogo adena.

15 Eu mele, qila deel ina cel saen age Mosesna
loo je mele sanijegina qa euna lotoc naha eu gaid
agena cisdoc jahuldona.

16 Euga dana oso uqga waug tului Tibudnu
falicdocobfi Anut uga lotoc naha uqgana cisdoc

jahuldon eu cagasena.
17 Aria, ija Tibud ec madigina eu Kis. Odocob
Tibudna Kis eu dana osoca bilecebfi dana eu uqa

besitoc bilina. o
18 Odocob ege cunug, ege olanige jahuldocca

gee biluquna, ege Tibud fulacdoc gagadic odocca
fogona. Odocob Tibudna fulacdoc eu ege too
gigimei fulacdocca ibulgena. Odocob ege fulac-
doc eu haunhaun umeb ege Tibudwe caloqona.
Ge, fulacdoc gagadic odocca eu Tibudnadec hona,
odocob Tibud uqa Kis.

4

Aposel age hal cinigwe

1 Anut uqa egenu waug qocob uqa cabi i ebe-
nigena men, eunu ege cabi i ocnu lehanige qee
culiaun. Qeeo.

2 Ege kobol me gee jahunecnadec majanige
gecca eu wele hibemdom. Ege qauadec kobolna
gee coboqona. Odocob ege Anutna je gee falicdo-
qona. Qeeo. Ege mele je qasali maaadi camasac
muduquna. Eu odocna ege Anut amegna cobo-
gona eu dana age egena cabi oc eunu dewenega
nijigiannu kobol tutuc ihacadoqona.

3 Euqa gila i me je cataniec maadogona dana
leih eu hut maha cilehdoc foqonawe odi feginafi
eu dana fadalecnu dodoladec cobogina age himec

odi odadena. '
4 Seten, ugqa mahanadec uhulec tibud, uqa

iletec eu Krais gagadic odoc fulacdoccanu me
je maadecnadec cali hona fowainnu uga dana
eundec age wawaga gee meleena agena cisdoc

cufa quadeceb tucana bilegina. Krais uqa Anut
wican bahic.

5 Ge, ege me je qasali maadogona eu egedodoc
ijanige ben qee muduquna. Euqga ege odi mado-
qgona, “Jisas Krais uga egena Tibud. Ege Jisasna je
toodogona, odocob ege Jisasnu agena cabi dana
biluquna,” oqona.

6 Ge, Anut uga wele maden:

“Fulacdoc tu gemonadec cali hoiale!” en. (Jenesis

1.3)
Uga madeceb ege wawigena fulacdoc bahic

ileten. Eunu ege Krais ola fimeb ege Anutna
gagadic odoc fulacdocca om.

7 Euqa ceteh meca ege aposel hewoqona eu
odi ege hal teehugca geewe tatawoqon Anut
uga euna ugana cehewan caunca tacigeceb cobo-
gona. Anut uga dana cunug age gagadic odoc
i fegina eu Anutnadec dogagannu odi odon, eu
egenadec (ee.

8 Ege anaana cocoboqon culumen egeca
calegina ga culumen eu gee cilehgena. Eu mele,
wawige cacaden biluquna ga dumanige qee
culina.

9 Egena cad mati bahic tootoogegina qa Anut,
uga egena cesulgec, gqee qisacgena. Age ege
gigecebil toni gigina ga age ege qee fadalgegina.

10 Ege gaid Jisasna cal mec eu dewenigena
gahidogona. Odimeb Jisas cal menwe odi cal
meqa bili cobogona. Euqa ege cebac biluquna.

Eunu Jisasna cebac bilec euha ege dewenigena
camasac mena.

11 Ge, ege cebac coboqona ege gaidgaid Jisas
ijannu cal mecna ehili migegina. Eunu Jisasna ce-

bac bilec euha ege cal mec dewenigena camasac
migiannu.

12 Eu odi cal mec eu ege dewenigenu cabi ona
ga cebac bilec eu age deweneganu cabi ona.

13 Ege Kraisnu wawige meleena. Odocob
Anutna jaqgec je odi madena:

“Ija Anutnu wawi meleen. Eunu ija je madem,”
ena. (Buk Song 116.10)
Kis dana eu cesuldocob jagen eu uga egeha cesul-
geceb wawige meleeceb je gqasali madoqona.
14 Ege dogona, Anut uqga Jisas Tibud tulidocob
ceseli cajen eu uqa egeha Jisasca tuligeceb ceseli
cajeqan, odocob uga ege ageca cemenug ehi li
migeceb bileqan.
15 Ge, ceteh i cunug eu age cesuladigiannu odona.
Eunu Anut uga dana cajaca mati bahic eeladec
uum aadi cahahaaadi ihoc lelen conoga mati
bahic Anut hetaga dogagan, odocob Anut binan
ben wasigian.

Wawige meleecna bilec

16 Eunu ege gug eunu lehanige qee culina.
Ge, ege dewenige camasac eu me gee mena qa
dewenige dunuh eu deel gaid haun ibuldona.

17 Ge, egena culumen gahidoc eu saen nag
bahic. Euqga culumen gahidoc i ceteh oso bilec
catanec eu kobolkobol cahulecca ogannu sa-
ciadugena. Ceteh ogan eu ceteteh ben cunug

wooladena. .
18 Ge, ceteh ege amigena fec eu saenca ga

ceteh ege amigena qee fec eu bileceb catanigian.
Eunu ege ceteh amigena fec eunu ege gee gugca



2 KORIN 5:1 XV 2 KORIN 5:7

meciogona ga ege ceteh amigena gee fec eunu
gugca meciogona.

)

1 Ege doqgona, ege dewenige eu talah jowe
mahana biluquna, eu bataweceb ege jo oso saona

nijia euna bileqan.* Anut uqa jo eu cehen, eu
dana ebenegana gee cehelein, eu bileceb catani-
gian.

2 Ege gila jo maha ina bibileb sogoi gaqaji
biluquna. Ege egena jo saona nijia eu lotocwe
tacecnu eunu hoologona.

3 Ge, ege jo eu tacimeb ege Anut amegna bical
gee bilugaun eunu.

4 Ge, ege jo maha ina bibili bileb ege culu-
men tebandumeb sogoi qaqaji biluquna. Ege
dewenige weledec culdecnu gee hooloqona qa
ege dewenige haun saonadec eu lotoc haunwe
tacecnu eunu hoologona. Eunu dewenige i cal
migian, odocob uqa cebac bilec bahic ugian.

5 Anut uqadih ege cebac bilec haun ocnu wele
saciadugen. Odocob uqga Kis Gun igen. Kis Gun
eu Anut uga cebac bilec haun igigian eu ugana
gaga.

6 Eunu ege gaid wawige gagadicca biluquna.
Ege dogona, ege qila dewenige ica mahana
biluquna saen ina ege Tibudca ugana jobon gee
biluquna.

7 Ge, ege uqanu wawige meleecna cobogona,
ege uga fecidocna gee coboqona.

5:1: Jei “ege jo 0so saona nijia euna bileqan” eu dewenige haun
ege euna sao jobon bileqan eunu maden.

8 Ege wawige duuec tawoqona. Odimeb ege
dewenige i ene culimeb beli Tibudca osoben gug
jobonna me bilecnu gale gena.

9 Eunu ege dewenige i ene biluqunafo, qee
Tibudca osoben gug jobonna biluqunafo uqa
egenu gale dugiannu gagadic cabi ogale.

10 Ge, ege cunug Krais amegna uqa ege gesiligi-
giannu camasac meqan. Odocob ege dewenige
mahana coboc saen euna odom eu uga egena me

odocfo, me gee odocfo eu odi toodu ameg igeceb
oqan.

Dana cesuladeceb age Anutca wawaga o0sol
migiannu egena cabi

11 Ege Tibud cumundocnu kobol eu doqona,
eunu ege dana age Tibudnu wawaga meleigiannu
tuliadogona. Euga Anut uga egena wawige cis-
docca eu tutuc eunu du cuhadona. Odocob ageha
jja cabi tutuc uginanu age wawagana odi du
cuhadogina eunu ija wawi meleena.

12 Ege je ina egedodoc binanige qee suluquna,
odocob age ege dana me ec cisdogagannu gee
odogona. Qeeo. Ege age culinige helecnu gug
madoqona. Eunu age dana age dana ijanaganu
dih culaegina, odocob age dana dumanaganu gee
culaegina eundec je me bahic wadacduadecnu

ihoc.
13 Ege dana gad egina eu melefi, odi fena, ege

Anutnuha dana gad. Egena cisdoc eu tutuc eu
melefi ege cesuladecnu cisdoc tutuc.

14 Ge, dana osol ugqa dana cunug hehuladi
dana cunugnu cal men, eunu ugana cal mecna
dana cunug cal mein ec du cuhadoqona. Eunu

Krais uga nalunige mena eu egedodoc binanige
sulugaunnu cahacgena.

15 Odocob dana cebac bilegina age agedodoc
cebac gee biluwainnu Krais uqa hehuladi cal
men. Euqga age Kraisnu cebac bilugagannu uqa
cal meceb Anut uqga tulidocob ceseli cajen.

16 Eunu ege qila dana oso dewegna odona eu
fimeb ugqana odoc eu mefo, me geefo ec qee gesili
madoqgona. Eu mele, ege wele Krais dewegna
cocobon fimeb ugana odoc ege gesili madom ga
gila ege uqanu odi gee gesili madoqona.

17 Eunu dana oso Kraisca gabandoc bilina eu
uga dana haun. Weledec eu jausen, odocob
ugana bilec cunug haun ibuldon.

18 Haun ibuldoc eu Anut odon. Ge, uga Krais
odocna ege, Anutna cad, uqadodoc tanawigen.
Uqga egeha dana cunug age Anutna danah mecnu
cabi igen.

19 Je i uqana gug eu odi. Anut uqga Krais
umna bibili uqga mahamaha cunug uqadodoc
dana cajaca tanawadecnu odona. Uga agena
silail sanijec cunug eu cagasiadena. Uga aposel
ege Anut danaca tanawadecnu je eu camasac
mimi maadecnu cabi igen.

20 Eunu ege Krais ijanna sos tatawoqon Anut
uga dana cajaca cunug ege conigena utaadena.
Ege Krais hehuldi niniadoqona, age hu, cois ece-
bil ege age Anutca tanawadeqan.

21 Ge, Anut uqga Krais, uqa silail osol gee
mel, eu ege hehulgi egena cudunna silailcawe
tawigiannu muden. Eunu ege Kraisca gabandoc
bilecna Anutna dana ititom ibuldocnu odon.

6

Cabi euna aposel age culumen mati bahic oin
1-2 Anut uqa odi madena:

“Saen ija nesili ehadem euna ija agena je dah
mimig cesuladem.

Cesuladecnu saen ija nesili ehadem euna ija age

cahahaadem,” ena. (Aisaia 49.8)
Dah meiga! Qilaieu Anutna cesuladec ocnu saen.
Dah meiga! Qila i eu Anutna cahahaadec ocnu
saen. Eunu ege Anutca osoben cabi u biluquna
ege cesusaadi maadogona, “Age Anutna eelgec
uum igec wele oin eu age gauc cain cusdowain,”
adoqona.

3 Ege dana oso egena cabina cahuldoc cain
feiaunnu gale gena. Eunu ege ceteh oso dana
jaimaga tataqal ageceb toni agecnu gee odoqona.

4 Euga ceteh cunug ege odoqona euna ege
Anutna cabi dana eunu ihacadoqona. Ege cu-
lumen filfil egeca caleginaca, ceteh ege me qee
odigeginaca, ceteh ege calawamigecnu odoginaca
eu cunugna ege gagadic tawoqona.

5 Age qigimeig gihacdoc jona migein. Egena cad
age jabigimeig geh sewgein. Ege cabi witic cunug
om, odocob ege usca gee sabca gee bilom.

6 Ege kobol cataniec dih odom, odocob ege doc
cisdocca bilom. Ege mahuc qee galac molom. Ege
dana me odadom. Ege Kis Gunna gagadic odoc
om. Ege nalunuga mec kobol tutuc odom, ege
nalunuga mec kobol conigena dih gee madolom.

7Ege mele je dih madom. Odocob ege Anutna
gagadic odocna cabi om. Ege kobol tutuc hewom

eu egena han cadec ceteh cinigwe ebenige meu-
lanaca ansenaca hewom.

8 Dana leih age ege binanige sulein. Odocob
dana leih age cewigein. Dana leih age ege hi-
bilemige je me gee magein. Odocob dana leih age
ege kobol me odoin ec leih maadein. Dana leih
age ege uhulec je madec dana ec cisdoin ga ege
mele je dih madom.

9 Dana leih age egenu gee doloin cinigwe odi-
gein gqa dana mati age egenu doin. Ege dana
cal meginawe bilom qa ege gaid cebac biluquna.
Dana leih age ege gehca qisagein ga age ege qee
gagagelein.

10 Ege waloc gen. Euqga ege gaid ceeloqona.
Ege sawen bilom ga ege dana mati cehewanagaca
madom. Ege cetehca gee bilom ga ege mele bahic
ceteh cunugnu ihoc biluquna.

110 Korin age, ege je camasac maadoqona. Ege
agenu nalunuga gehca moqona.

12 Ege agenu wawige qee gagimdolom. Euqa
age egenu wawaga gagimdogina.

13 Eunu begawiel ija age maadigina. Age
kobol mena odigeiga eu odiwe ege age kobol me
odadom. Age egenu nalunige gehca meigale.

Ege Anutna tempel gun biluquna

14 Age dana wawaga qee meleena eundecca
ihol mimi ceteh sol jelegina eu cain gahidowain.
Ge, Anutna loo je toodu cobocca loo je tefacdudu

cobocca eu adi coboc o0sol? Odocob fulacdocna
bilecca tuna bilecca eu adi bilec osol?

15 Odocob Kraisna culca Setenna culca eu adi
cul osol? Odocob dana Kraisnu waug meleenaca

dana Kraisnu waug gee meleenaca eu adi wawala

0so0l bilesina? ) )
16 Anutna tempelca kadan tibudna bahimca eu

adi gabandosina? Ge, Anut cebac bilina ugana

tempel eu ege! Anut uga odi madena:

“Ija age gemo bilimig cobigen.

[ja agena Anut biligen.

Odocob age ijana dana cajaca bilugagan,” ena.
(Wok Pris 26.12; Jeremaia 32.38; Esekiel
37.27)

170docob Tibud Gagadic Odocca uqaha madena:

“Eunu age haiden qgisacadi beleiga.

Age filiganadec bilugagan.
Age ceteh gegehinca eundec oso cain qudu-

dowain.
Age odi odocobil ija age ehadigen.  (Aisaia

52.11; Esekiel 20.34, 41)
18 Jja memega biligen.
Odocob age ija melamiel atielca bilugagan,”
uga odi madena. (2 Samjuel 7.14)

10 ijana danah bahic, je hahun i Anut maden
eu ege wele om. Eunu ege kobol gegehinca cunug
ege dewenige dolonigeca euna nijia eu wasacud-
imeb Anut cumundudu uganu gqagu coboqale.

Korin age tului falicdoin eunu Pol ceelen

2 Age egenu nalunige meigale. Ege dana oso
calua gee mudolom. Ege dana oso odudocomun
silail gee mel. Ege dana oso qaudumeb ugana
ceteh gee gidaduolom.

3Jja je 1 age um agecnu gee madelem. Ge,
ijja wele madem, ege agenu nalunuga mogqona.



2 KORIN 7:4 xxi 2 KORIN 7:10

Eunu ege ageca osoben gaid bileqan. Eu odiha
ege ageca osoben cal meqan.

4 Jja age je tutuc maadecnu ihoc dugina. Ija
agenu culaigina! Ija wawi me nijia. Culumen
1 ege ageca gemo calen ga odi fena, ija gehca
ceeligina!

> Ege Masedonia hatuna calom euna ha ege gee
jaen mudolom. Cudun euna culumen filfil egeca
gaid calen. Dana age egeca fee dadanom. Odocob
ege wawige cucuien.

6 Euga Anut, uqa dana dumanaga culen eu
wahohogadena, uqga Taitas suldocob egeca hon.
Uqa odon euna ege wahohoggen.

7 Anut uqga Taitas suldocob egeca hon euna dih
gee wahohoggel. Age Taitas uqa wahohogtein ec
magen euha wahohoggen. Uqa age ija fecitecnu
hoolegina ec magen. Odimei uga age waloc
adena ec magen. Odimei uqga age ijaca osoben
wawige osol mi bilecnu geh cisdogina ec magen.
Eunu ija qila gehca ceeligina.

8 Ge, ijana jagiadec eu odadeceb age wawaga
me gee menfi ijjaqa jagiademnu ija wawi qee me
gee mel. Odocob ijana jagiadec eu odadeceb
wawaga me gee men ec fem, euga age saen nag
odi wawaga me gee men. Eunu ija jagiademnu
wawi me gee men.

9 Qilaga ija ceeligina. Age wawaga me qee
mennu gee ceeligina ga age wawaga tucieceb age
agena kobolnu tului falicdoinnu ceeligina. Ge,
age wawaga tucien eu Anut uqa odaden. Eunu
egena je eu age nag odi me gee gee madel.

10 Wawaga tuciec Anut gale dona eu dana ege

odigeceb tului falicdoqona. Odocob kobol ina
Anut uga cahahagena. Wawaga tuciec Anut gale
dona eu wawige cain me gee meiaun. Euqa

wawaga tuciec mahanadec eu uqana aig eu cal
mec.
11 Age cisdu cuhadoiga. Wawaga tuciec Anut

aden eu odadeceb age kobol me filfil odogina.
Eu tuliadeceb age mahucmahuc agena je tutuc
mudecnu odoin. Eu tuliadeceb age gee cahul-
doloin eunu ihacgecnu odoin. Age ceteh calennu
gemanaga ben, odocob ceteh hibna caligiannu
cucuiein. Eu tuliadeceb age ija fecitecnu hoolein.
Eu tuliadeceb age ijanu je me madein, odocob
age dana eu ijanu je me gee maden eu gesildoin.
Age ceteh cunugna je i tutuc mudecnu odogina
eu agena kobol eu odi camasac ihacena, age
cahuldocca gee.

12Eu mele, wele ijajaqecjeijagiadem. Euqa ija
danaiuqa cahuldonnu cisdumig qgee jaqiadelem.
Odocob ija dana oso eu dana i uga me gee
mudennu cisdumig gee jaqiadelem. Ija alenu
dih cisdumig gee jaqiadelem. Agena kobol me
camasac caligiannu gale tena. Odocob age egenu
gehca nalunige megina ec Anut amegna age du
cuhadogagan eunu ija jaqec je i jagiadem.

130docob qgila agena kobol i ege wahohoggeceb
wawige lal qu nijia.

Odocob ege wawige lal qu nijia eunu himec qee
ceelogona. Age cunug Taitas ugana jaen goc eu
odocobil gee men eunu waug ceelena. Eunu ege
Taitasnu ha ceelogona.

14 Wele ija agena kobol menu Taitas madudug
Taitas amegna agenu culai madem. Odimig ijana

je eunu majani qee tel. Euqa je cunug ege
maadom eu mele. Eunu qila Taitas uga dona, je
1 ege agenu culai madom ec uqa amegna madom

eu mele. o
15 Taitas uqa ageca hocob age filicitimeig cu-

cuiein. Odocob age uga ehudimeig uqgana je

cunug toodu odoin. Uga agena kobol i cisdumei
agenu waug qon.

16 Odocob age kobol tutuc himec odogina ec
wawi meleena. Eunu ija ceel bahic igina.

8

Kristen cunug age Judia Kristen dana cajaca
cesuladecnu meen qaig gabandoin

1 O cotigeil, Anut uqa tamanec Masedonia
hatuna bilegina eeladec uum adimei cesuladen ec
docnu gale gena.

2 Culumen ben eu ageca caleceb age wawaga
geh bahic temdon. Odocob age sawen bahic
bilein qa agena ceelec eu am bec ihoclen. Odocob
age Anutna dana cajaca Judia hatuna bilegina
eunu cisdumeig dana eu age cesuladecnu meen
gaig gabandoin.

3 Jja camasac madigen, agedodoc agena gale
adec toodumeig meen qaig i mein. Age ceteh
adecnu ihoc eu age adein. Age i wooldumeig
gehca haun adein.

4 Age ege cois adocomun age Anutna dana
cajaca qagoc eu dana leih gami osoben cesuladi
cabi ogagannu gehca ninigein.

5 Ege age meen (aig adoqagan ec casac cisdom
ga agena odoc eu egena cisdoc wooldon. Age

casac agedodoc Tibud utein. Odimeig age Anutna
gale doc toodumeig age agedodoc egeha igein.

6 Wele Taitas uqa meen qaig gabandocnu cabi
tulidocob calen. Eunu ege uqa cabi i uga Korin
gemo sanan men eu gee mudigiannu cesusdoco-
mun uga ceseli ageca len.

7 Age ceteh cunug odi cuhadogina. Age Anutnu
wawaga gagadic meleena, odocob age wawaga
meleecnu je eunu cabi gagadic ogina, odocob age
doc silecca bahic, odocob age Anutna cabi ocnu
nalug megina, odocob age egenu nalunige gehca
megina. Odocob eunu age gila age uum adecnu
kobol iha u cuhadogagannu cabi oigale.

8 [ja age toodu odocnu bahic loo je gee mi-
adelem. Euga Masedonia tamanec age meen qaig

adecnu cabi me bahic oin eunu camasac maa-
dem. Odimig Masedonia cabi oin euna ija Korin

gesiladi figina, agena nalunuga mecnu kobol eu
mele bahic ec figennu odigina.

9 Ge, egena Tibud Jisas Krais uum igec igen eu
age dogina. Uga cehewan ben tumutumca biloloi,
euga uga agenu ceteh cunug cuculi sawen dana
ibuldon. Eunu uga sawen dana bilec euna age
cehewanagaca bilec adigiannu odi odon.

10 Qila ija meen qaig gabandocnu ijana cisdoc
maadigen. Age cabi gel osona wele cabi i sanan
mein, odocob age cabi i gee mudugagannu gauc
dih gee odoloin qa age gee mudugagannu bahic
gale aden. Eunu age qila cabi i gee muduqgagan

eu me babhic. ' _
11 Aria, qila age gad odocobil gee meiale. Eu

kobol me bahic. Age wele mahuc bahic cabi i
ogagannu odoloig. Eunu age qila cabi i mahuc

bahic gee mudogagannu ha agena meen qaig
ihocna adecnu odoiga.

12 Ge, dana uqa ceteh adecnu bahic gale dufei
Anut uga kobol inu gale ben bahic dona. Euqa
dana uqa cetehca qee, uqa adecnu ihoc gee, Anut
uga dana eu gee gesildona.

13Tja dana leih age culumenca gee bibilegin ga
Korin age culumenca bilegina ec gee madigina.

14Euqa qila saen ina age ceteh matica bilegina,
odocob dana leih age cetehca gee bilegina. Eunu
age dana cetehca gee eundec ceteh leih adece-
bil ihocihoc bilugagan eu kobol tutuc. Odocob
dana cetehca gee eundec age hibna ceteh mat-
ica bilugagan, odocob Korin age cetehca qee
bilugagan saen euna dana eundec age Korin

cesuladecnu ihoc. Odocob kobol ina dana eundec
age eu ageca ihocihoc bilugagan.

15 Eu odiwe Anutna jagec je madena:

“Dana uqa sab geh cedi gabandon eu ugana hal
gadac qee wooldol.

Odocob dana uqga sab geh gee cedi gabandon eu
uqa sabnu gee gohic mel,” ena. (Kisim Bek
16.18)

Polugqa cabi hijagul age Korin meen qaig gaban-
docnu cesuladoqagannu suladen

16 Ege Anut hetaga doqona. Uqa Taitas tulido-
cob waug cajen. Odocob uga ege cisdogonawe
odi cisdona. Uqa age cesuladecnu bahic gale
dona.

17 Ge, ija uqa Korin nuegan ec cesusdudu mado-

comin ageca ligian. Eu himec gee, ija gee madoc
uga ija Korin ono nuigennu gale ben bahic tena

ec maden. Eunu uqga ugana gale doc toodumei
ageca lecnu odona.

18 Ege uqaca wawige meleec cotige 0so osoben
sulalogona. Cotige eu uga tamanec cunugnana
me je qasali maadecnu binanca.

19 Eu himec gee. Tamanec cunug age cotige i
uga ege gami cocobi meen gaig gabandocnu cabi
1 cesulgigiannu nesili ehudein. Ege Tibud binan
sulecnu cabiioqona. Odocob ege cabiiocnu gale
ben gena eunu dana ihacadecnu cabi i oqona.

20 Ege bagol adec ben i tutuc cofdocnu odogona
eunu dana oso ceteh inu je me qee madecnufi gee
gale geiaun.

21 Ge, ege kobol me eu odocnu cisdogona. Ege
Tibud amegna dih gee odoqona qa ege dana
amagana ha odoqona.

22 Eunu ege wawige meleec cotige osoha aleca

osoben suladoqona.” Ege uga saen matina tem-
dom, odocob uga cesuladecnu gagadic mena eu
fom. Odocob gila uqa age cabi i oqagannu waug

meleena eunu uga cesuladecnu gagadic bahic
mena.
23 Taitasnu, uqga ija age cesuladecnu cabi hijani,

uqa ijaca cabi owona. Wawige meleec cotigeil
lecis i ale sulaloqona, eu ale tamanec agena sos.

Odocob ale alena cabina Krais binan sulesina.
24 Eunu age dana i kobol me odadoqagan.

Odocob tamanecna dana cajaca cunug age eu
fimeig agena nalunuga mecnu kobol du cuhado-
gagan. Odocob ege dana i age Korin agena
nalunuga mecnu kobol eu me bahic ec culai

*
8:22: Ege wawaga meleec cotola lecis Pol uga Taitas gami
suladen eu ijanala gee doqona.

maadom, odocob tamanecna dana cajaca cunug
age je eu gauc gee euna foqagan.

9

Korin age Anutna dana cajaca cesuladecnu
bagol adec oso adoqagan

1 Bagol adec i ege Anutna dana cajaca gagoc
cesuladecnu gabandom age eunu wele dogina.
Odocob ija ceteh inu je jagiadecnu gee nijel.

2 Ge, age cesuladecnu gale adenanu ija dug-
ina. Odocob ija age binanaga susuli Masedonia
amagana agenu culai maadem. Ija odi maadem,
“Wele cabi gel osona tamanec Akaia hatuna bi-
legina eu age cabiisanan mecnu wele saciadoin,”
adem. Odocob Masedonia age Korin age cabi i
ocnu gagadic megina ec dah mimeig age mati cabi
i ocnu ha wawaga calen.

3 Euqa ija age cabi i ocnu wele saciadoin bi-
legina ec madem eu culaec je gauc caleiaunnu
gee gale tena. Age ceteh adecnu wele saciadoin
bilegina eunu gale tena odi ija maademwe. Ija
eunu cisdumig cotigeil i suladecemin ageca belo-
gagan.

4 Age ceteh adecnu saciadoin bilegina eunu ege
wawige meleena. Euqa Masedonia leih age ijaca
osoben limeb age gee saciadoc ninijebil feciad-
owainnu cisdugina. Odocob ege agenu majanige
geiaun, odocob ageha osoben ege saciadogan ec
madeinnu majanaga adeiaun.

5> Eunu ija cotigeil eu maadecemin aquni be-
limeig ageca calogagan. Odimeig age bagol adec
eu age adecnu wele madein eu casac saciadocnu

cesuladogagan eu odi nijia ec cisdom. Odimig ija
ageca hocomin dana leih age, age bagol adecnu
gale ben adigian eu foqagan. Odocob eu ceteh
agenadec ege didu ocwe (ee.

6 Age inu cisdoiga. Dana oso ugana cabina sab
ceteh nag himec cehena eu uga ceteh wal meceb
nag himec cedigian. Dana 0so uga meca cehena
eu uga meca cedigian.

7Eu odiha, age abesabes wawaga cisdoc toodu
loo adeiga. @ Age wawaga culumenca cain,
dewenega tiecna ha cain odowain. Ge, 0so waug
ceelecca loo adena eu uganu Anut gale dona.

8 Odocob uga eeladec me gehca bahic uum
adecnu ihoc, odocob age ceteh meca wooldu
bilugagan. Eunu age eeta odocnu ceteh cunugca
odocnu ihoc. Odocob age cabi me cunug ocnu
ihoc cesuldogagan.

9Eu odiwe Anutna jagec je madena:

“Dana uga ceteh matica uga sawen dana loo
adena eu ugana ititom kobol eu bileceb
catanena,” ena. (Buk Song 112.9)

10 Anut uga sab qaig cehecnu adena, odocob

sab jecnu adena eu uqga age ceteh adeceb ihoc

ligian. Odocob ceteh eu wasimei geh bahic fu-
lusdogagan. Odocob age Anutna dana cajaca ce-
suladecnu ihoc bilugagan. Odocob agena ititom
kobol eu bendudu wasigian eu odiwe dana uqa

sab qaig cabina ceheceb hibna sab geh bahic
waseha. ' .
11-12 Cabi i age ogina eu Anutna dana cajaca

cesuladigian. Eu himec gee, eu odadeceb Anutna
dana cajaca qagoc age Anut hetaga ec geh bahic
madogagan. Eunu Anut uqga ceteh geh bahic

adigian, odocob age cotogail leih ceteh geh bahic
adecnu ihoc bilugagan. Odocob egena cabina,
agena bagol adec eunu dana cajaca age madi, ege
Anut hegaga, doqona ogagan.

13 Cabi i age cotogail cesuladecnu ogina eu agena
kobol me camasac mudiadigian. Cotogail age,
agenu Anutna je toodu cuhadogina ec dogagan.
Odimeig ageha dogagan, age Kraisna me je eu
mele oin, eunu age ugana me je toodu odogina.
Odocob cotogail age, age dana leihca Anutna
dana cajaca cunug ceteh geh adeginanu fimeig
age Anut binan suluqagan.

14 Cotogail age Anutna eeladec uum adec eu
Korinca ihoc lec nijia ec dogagan. Odimeig age
agenu gale ben adigian, age Anut uga eeladecnu
inondogagan.

15Bagoligeci Anut uqa igen eu ben bahic. Odocob
ege cunug eunu je madecnu ihoc gee. Ege bagol
igec inu Anut hegaga doqale.

10

Pol uqa uhulec aposel age uqana cabi cile-
hdocnu odoin eunu je wadacduaden

1 Dana leih age ija odi um qiteginanu. Age
madegina, “Pol uqa ege gami biluquna euna
uqgadodoc cogohi ege amigena cobona qa uga
onoca bilina saen euna uga ege je gagadic ma-
gena,” egina. Euqa ija Pol, ija age Krais uqa
jogoi lal qu cobimei uga dana cajaca cunug
waug jocosaigca odaden eunu cisdogagannu gale

tena. Odocob age je ija maadigina eunu cisdu
cuhadoigale.”

2Tja niniadigina, ija ageca hugen saen euna ija
je gagadic cain maadigaun igina. Eu mele, ija
dana leih i age ege mahanadec kobol toodoqona
egina eu age je gagadic cois maadigen.

3 Mele ege mahana biluquna, euga ege dana
mahanadec cinigwe han gee cadogona.

4 Egena han cadecnu ceteh ege hewoqona
eu mahanadec gee, qa eu age Anutna gagadic
odocca, age Anutna cad agena gel jelec gagadic
eu wagalecnu ihoc.

5 Ege cisdoc filfil uhulec jeca dana age Anutnu
docnu odogina eundec agena jic cadawiadegina
eu cilehadecnu odoqona. Ege dana agena cisdoc
cunug gihacdocomun Kraisna je toodogagannu
odoqona.

6 Odocob ege Korinnu sumadogona. Age egena
je cunug toodu odocobilfi ege dana cunug je tefac-
dogina eundec ege ameg me gqee wadacadecnu
saciadoc biluquna.

7 Age ceteh amagana nijia eundec fi cuhadoiga.
Dana oso uqa Kraisna dana bahic ec uqadodoc
cisdonafi uga cisdu cuhadugian, odocob uga
dugian, egeha Kraisna dana biluquna.

* 10:1: Je eu dac 10-13na nijia eu je 2 Korin dac osoosona nijia
cinigwe gee. Dac 9na Pol uga Korin agena kobolnu ceelen ec
maden. Euqa dac 10na uqa je gagadic maaden. Gug eunu doc
dana leih age je dac 10-13na nijia eu wele 2 Korin je jagecna qee
nijel, euqa eu je jaqgec fil Pol uqga saen osona jagiaden euna nijia ec
cisdogina. Odocob dana age hibna je jagec eu 2 Korinna tubdoin
ec cisdogina.

8 Jisas Krais Tibud uqa age ege ebenigena
maden. Uqa ege fadaladeqannu cabi gee igel qa
uga ege agena wawaga meleec gagadic mecnu
cabi igen. Eunu ege cabi i ogona eunu ija ege
binanige nag suliginafi ija eunu majani gee tena.

9 Euqa age cain cisdowain, ija dana age cu-
cuiecnu jaqgiadigina.

10 Eu mele, dana leih age cilehtecnu ijanu je
odi madegina, “Polna jagec eu je gagadic mati
bahic nijia ga uqadodoc ege cemenige humei je
mageceb foqona, uqa gagadicca gee, odocob uqa
je salugi madec dana gee ogona,” egina.

11 Dana cunug age je eundec madegina eu
age cisdu cuhadumeig odi dogagan, ege onoca
biluquna saen euna egena je jagecnu kobol eu ege
age gami bileqan saen euna egena je madecnu
kobol odiwe tutuc toodogan.

Pol uqa uhulec aposel age uqa agena gadac
dunuh len ec madein eunu je wadacaden

12 Ege dana agedodoc binanaga sulegina eunu
madecwe qee. Ege egena kobol agena kobolca
gesilecnu ihoc gee. Dana eundec age agena kobol
agedodoc agena gesili fec gadacna gesilegina.
Dana eundec 0so ugana kobol eu osona kobolca
caca mumudi gesilina. Dana age odi gesilegina eu
age docca qee.

13 Euqa ege binanige sulec ohis gadac
wooldumeb onoca cain toqaun. Ege Anut
uga gadac gesilimei siwigen eu ugana gadac
toodogan. Odocob egena cabi Anut uga siwigen
ugana gadac eu Korin gemona lecnu ihoc.

14 Odocob Korin age ijana cabi Anut iten eu
ugana gadac dunuh bilegina, eunu ija hahawan
ageca humig Kraisna me je maadem saen euna
ija gadac eu qee wooldolom.

15 Ege cabi leih dana leih oin eundec egena
gadac wooldoc nijina eunu egedodoc binanige
gee suluquna. Euqa ege cabi i Anut igen ugana
gadac dunuh himec cabi ogona. Odocob ege
agena wawaga meleec eu gagadic migiannu gale
gena. Odocob egena cabi eu agena gemona ben
bahic wasigian.

16 Odocob ege age hibilemegana maha leih me
je ehi li qasali maadecnu odogona. Odimeb ege
cabi dana leih age wele oin euna gee belogaun.
Odimeb ege cabi dana leih age wele oin eunu
binanige ocnu gee logqaun.t

17 Euga odiwe Anutna jagec je madena:

“Dana 0so ugadodocnu culai madecnu gale dona
euuqga Tibudnu culai madeiale,” ena. (Jere-
maia 9.24)

18 Ge, dana uga uqadodocnu binan sulina eu

uga Anut amegna binanca gee. Euqa Tibud uqa

dana oso binan sulina eu uga Anut amegna dana

binanca.

11

Pol ugana kobol eu uhulec aposel agena kobol
cinigwe qee

T 10:16: Je i “age hibilemegana maha leih” Pol uga cudun eu
Korin ono cam toni noc isecna nijen eunu maden eu odi fena.
Cudun eu taun ben Romca, hatu onoca bahic Spenca. Age Aposel
19.21ca, Rom 15.24-28ca feiga.

1 Age ija cultecebil ija nag odi cois gad je
madigen eunu gale tena. Mele, age ija gad qiteceb
culteigale!

2 Anut uqa age ugana dana cajaca dih bilegina
eunu gale ben dona. Odocob ijaha Anutna gale
docwe age Krais dih mele bahic toodogqagannu
gale tena. Ija age Kraisna sihul calogagannu
nesili ehadem. Odocob ija Krais age utigennu gale
tena eu odiwe ija mel aid haun cataniecca umig
dana osol dih uga mel aid eu ocobocobowasannu
utigina.

3 Euqa ija agena cisdoc eu me gee meceb
age cataniec kobol odoc Kraisnu dih cisdocca
culuwainnu cucuiigina eu odiwe man sononec Iw
gaudocob Anutna jic siho qon.

4 Eetanu cucuiigina? Age dana oso culdecebil
humei Jisas fil osonu gasali maadena eu Jisas ege
wele uqanu gasali maadom eunu gee. Odocob
age Kis fil ogina eu Kis Gun age wele oin eundec
gee. Odocob age me je fil ogina eu me je age wele
egenadec oin eundec gqee. Odocob ija dugina,
dana eundec age ageca humeig kobol i odogina
saen euna age agena je dah mecnu dana eu
saciadoc bilegina.

>Doiga, ija “aposel matu” eundec age bisalu gee
biligina ec cisdugina.

6 Eu mele, ija je salugi madecnu kobol gee dug-
inafiqa ijana cisdoc silecca eu gee gohic mena.
Kobol cunug ege odoqonana ege saen cunugna
doc i age ihacadi hedom.

7Tja Anutna me je qasali maadem saen euna ija
ameg 0so iteiga ec qee maadelem. Ija kobol euna

ijjadodoc jogoi lal qumig age ijanagaca madem.
[ja meen qaig gee diduadelem eu cahuldomfo?

8ja age gemona cabi u bibiligin tamanec leih
age ija fajitoloig. Ija Korin kobol ina cesuladem,
eunu tamanec leih kobol euna cesulaadig heje om
igina.

9 0docob ija age gami bibileb ija cetehnu gohic
mem saen euna ija dana oso culumen gee utelem.
Ge, cotiel Masedonia hatuna bilegina eu age ceteh
cunug ija itecnu nijen eu cedi ahutein. Odocob
ija isi hibna ceteh cunugnu culumen nag oso gee
adigaun eu odiwe ija wele culumen gee adelem.

10 Krais uqga je mele gaid maden eunu ijaha
je mele gaid madigina. Eunu dana oso age
Akaia hatuna anaana bilegina eu age ija kobol i
odiginanu culai madecnu cahactecnu ihoc gee.

11 Eetanu ija odi culai madigina? Ija agenu
nalunuga gee miginafo? Qee! Anut uqa dona, ija
agenu nalunuga migina.

12 Tja gila odigina eu odiodi odigen. Aposel
fil eundec age agedodoc binanaga sulecnu
walegina, odimeig age agena cabi oginana age
egeca osol mecnu dana amagana calogagannu
odogina, ija eunu cadawadigen.

13 Dana eundec age uhulec aposel, age cabi
dana qauec. Age agena cabinu uhulegina,
odimeig agena kobol falicdumeig dewenega dih
age Kraisna aposel cinigwe calegina.

14 Cois age agena kobolnu cain filicituwain!
Setenha uqa ugana kobol falicdumei deweg dih
ensel fulacdocca cinigwe calenanu.

15 Eunu Seten ugana cabi danaha agena kobol

falicdumeig dana amagana age ititom kobolna
cabi dana calecebilfi ege eunu geh cain filici-
tugaun. Hibna agena cabinu ameg ihoc ogagan.

Poluqa aposel cabi ona saen euna culumen geh
gahidon

16 Jja casac madigawe eu odi haun madigen,
dana 0so uga ija gad ec cain cisdoiaun. Euqa age
je idumeig ija gad ec cisdocobilfi eu cois odi fena,
age ija gad ec cois cisdoqgagan. Eunu age ija cois
cultecebil ijjaha nag odi binani suligen.

177ja qila je madigina eu Tibud ija madecnu cois
ec gee madel. Euqa ija binani sulecnu je euna ija
dana gadwe je madigina igina.

18 Dana mati age mahanadec kobol toodu
odogina eunu gaid culai madegina. Eunu ijaha
eu odi culai binani sulecnu odigen.

19-20 Dana oso uqa age diadeceb ugana bega
meh cabi dana caleginafi, odimei uqga agena ceteh
cunug qee mudiadenafi, odimei ugana uhulecna
age heje cedadenafi, odimei uga dana benwe
cofadenafi, odimei uga age sihomoga qahenafi
age eunu culdecebil odona. Eunu age dana doc
silecca bahic! Age dana gad culadecebil age
uhulec je maadegina!

21 Kobol i uhulec aposel odogina eu ege odocnu
gagadic ihoc gee. Eunu ija majani teten je i
maadigina!

Euqa ija qila dana gadwe je madigina, dana oso
ugana kobolnu gagadic mimei uqgadodoc binan
sulinafi ijaha gagadic mimig ijadodoc binani suli-
gen.

22 Dana eundec age Hibru danafo? Eufi ijaha
Hibrudec. Age Isrel danafo? Eufi ijaha Isreldec.
Age Ebraham sihulfo? Eufi ijjaha Ebraham sihul.

23 Age Kraisna cabi danafo? Euqa ija Kraisna
cabi age cunug wooladec cabi om. Qila ija dana
gad jewe bahic madigina. Ijana cabi gagadic
odocna wooladem. Ija age wooladec bahic gihac-
doc jona bilem. Dana age ija geh bahic gisatein
euna ija wooladem. [ja saen mati bahic cal mec
dodolten.

24Juda age ija fal hohugna deel abesabes qisati
39 39 tein, eu odi gisatein eu deel 5-pela cunug.”

25 Rom age ija sihna gisati cijedtein. Odocob
saen osona ija meen jaug ji osoldom. Ija macasna
cobolig saen euna wag fadali cijeddon. Witic osol
cahineg osolca macasna cacasawi cobom.

26 Deel mati bahic ija jic gigihcana cobolig.
Wa letecna fadalec dodolten, heje dana ebene-
gana gihactec bilem, Juda gemoca Juda dana
gee eundec gemoca jobonjobon cocobigin ha
gitec dodolten, wadaunaca macasnaca fadalec
dodolten, cotiel wawige meleec uhulec gemo
jaigel qitec dodolten.

27 Jja cabi culumen bahic filfil gahidolig. Ija
witic mati cebac bilolig. Ija wenca wa gabca toli
saen mati sabca geeca bilolig. [ja duan teten lotoc
tacecnu ihoc gee bilolig.

28 Eu odi dih gee. Deel cunugna culumen mati

* 11:24: Je eu Loo 25.1-3na nijia eu odi maden, “Isrel age dana
osonu nun je madimeig gisadocobilfi age gisadu 40 dih doiga,”
en. Euqa Isrel age saniji cahuldumeig 40 gadac tefacdowainnu
age dana oso gisadogina saenna age gqisadu 39 himec doloig.

gila haun cilehtegina. Eu odi, ijaha deel gaid
tamanec cunug moot madecna hohom lelemca
ninijen biligina.

29 Kristen dana oso uen culecebfi ijaha ueni
culina eu odi tebandugina. Oso uqga Kristen dana
odudeceb silailna toni gona ija eunu gemani bec
ja cijecwe odi oditina.

30 Jic osoca geenu ijadodoc binani suligennufi
ija gagadic odocca geenu camasac culai madigen.

31 Anut uqa Jisas Tibud Memeg ege binan sulo-
comun catanena eu uga ija gee uhuligina ec dona.

32 Jja Damaskas ono bilem saen euna taun
cofadec dana, uqa King Aretas bisalu bilen eu,
uqa dana leih Damaskas jic cebec cofdogagannu
maden. Uqa ija gihacdoc jona mitigiannu odon.

33 Euqa cotiel wawige meleec leih age ija
ehitimeig gel ohis isec cebec nag osona mitecebil
lecemin ija galelna tacitimeig halu hehewegin
maha gemo tonem. Euna ija king eben cuculi
busalem.

12

Anut uqa bebelecna Pol ceteh mati thacdon

1Tja jic osoca gee. Ija ijadodoc binani sulecnu
bahic suligen. Mele, kobol i ege ageca cesulgecnu
ihoc gee. Euqa odi fena, ija bebelec leihca je
jahunec leihca Tibud uga camasac miten eunu
madigen.

2 Jja dana Kraisca gabandoc osonu dugina,*
uga wele cabi gel 14na Anut ehudeceb sao jobon
cijeddocna ten. Dana eu uga deweg cunug ohis

* 12:2: pol uqadodocnu madena. Age but 7 feiga.

tenfo, gee uqa bebelecna ohis tenfo eunu ija qee
dugina. Euga Anut uqa dona.

3 Dana eu Anut uga ehudeceb paradaisna ten
eunu ija dugina. Uga deweg cunug ohis tenfo,
gee uga bebelecna ohis tenfo eunu ija gee dugina.
Euga Anut uqa dona.

40docob ono uga je dana madecwe gee eu dah
men, uga ceteh dana saadecwe gee eu dah men.

5 Jja dana i binan suligen qa ija ijadodocnu
binani qee suligaun. Ija gagadic odocca gee ec
madigen. [ja eunu himec binani suligen.

6 Euga ija je mele madigina eunu ijadodoc
binani sulecnu gale tecebfiija dana gad gee. Euqa
ija binani sulecnu gee gale tel. Eunu dana oso uga
jjanu eu ija dana me bahic ec qee cisdoiaun. Uqga
kobol ija odomca je ija maadecemin dah menca
eunu dih uqga ijanu tutuc cisdugian.

Ceteh eu tuitu cinigwe Pol dewegna qona

7Je i Anut uga camasac ihacten eu ceteh ben
bahic ijadodoc binani gehca sulecnu cahactecnu
Anut uqa ija ceteh oso tuitu cinigwe ija deweni
qugiannu iten. Tuitu eu Setenna sos eu ija
gitigiannu iten. Eu ija hunutigiannuca, ijadodoc
binani gehca gee suligaunnuha iten.

8Jja Tibud ceteh inu uga eu u geligiannu ninidu
cijeddom.

9 Euqa Tibud uqga je wadacduti maten, “Ijana
gagadic odoc eu dana uga gagadicca gee euna
gagadicca bahic caligian. Eunu ijana eelhec uum
ihec eu cesulhecnu ihoc,” ten. Ija gagadicca gee
ec eu haun culai madigennu gale bahic tena.
Eunu Kraisna gagadic odoc eu ijaca biligian.

10 Eunu Kraisna cabi inu ija gagadicca gee,
odocob dana age ijanu je me gee madegina,
odocob ija cabi giagi mudigina, odocob dana age
jabiti tootootegina, odocob ija culumen ben bahic
gahidugina. Ge, ija gagadicca gee biligina saen
euna ija gagadicca.

Pol uqga Korin agena wawaga meleec gagadic
migiannu gale don

11 Jja dana gadwe odigina qa age oditecebil
odigina. Ge, age ija binani suloubmi eu kobol
tutuc. Euqga age eu odi gee odoloin. Mele,
ija ceteh gauc himec ga ija agena aposel meca
eundec agena bisalu gee biligina.

12 Jja age gemona bilem saen euna ija aposel
bahic ec ihacadecnu ceteh mati odom. Ija
lalafaadig gaga filfilca, kobolkobol odoc filfilca,
gagadic odoc filfilca amagana odom.

13 Jja kobol age odadem eu odiwe tamanec
leihha kobol odadem. Ceteh osol dih ija age qee
odadelem. Ija age cesultecnu agena ceteh oso gee
didolom. Ija cahuldom ec cisdugina! Age ijana
cahuldoc eunu dahiniga celeiale!

14 Qila i ija hu age feciadi cijeddugennu sa-
ciadugina. Odimig ija agena ceteh gee diduadi-
gaun. Dah meiga. Ija agenadec ceteh o0so ocnu
gee gale tel. Ija age cedadigennu himec gale tena.
Age dogina, mel sim age anagail memegailca
ceteh hauduadecnu cabi gee ogina. Anagail
memegailca age ceteh mel sim cesuladecnu haud-
uadegina.

15 Jja ijana ceteh cunug age culiadecnu ceelig-
ina, odocob ijadodocha deweni cisdocca culimig

age cesuladigennu ceeligina. Ija agenu nalunuga
gehca migina eunu age ijanu naluni nag himec
mogaganfo?

16 Euga leih age ijanu je odi madegina, “Eu
mele, uga egena ceteh camasac gee ol ga uqa ege
faningimei uhulec kobolna uqa ege medemige
gahimei euna odi digi cawalgina,” egina.

17 Jja adi faninadem? Ija wele dana leih su-
ladecemin ageca lein eu oso ebenegana ija uhu-
ladimig agena ceteh oso didomfo?

18 Tja Taitas ageca ligiannu gehca madom.
Odimig ija wawige meleec coti 0oso ugaca suldom.
Taitas uga uhuladimei agena ceteh oso didu on ec
madeginafo? Ija ugaca Kis osol ina dih gagadic
gee cobolohfo? Ele jic coboc osolna dih gee
cobolohfo?

19 Jja odi cisdugina, age je i cunug jagiadiga
eu sanijimeig cisdoqagan, age amagana egena je
tutuc mudecnu jaqoqona ec cisdoqagan. Euqa
geenacin! Ege dana Kraisca gabandoc biluquna,
odocob ege je i Anut amegna jaqoqona. Odimeb
jjaijana danah bahicca egejeicunugage wawaga
meleec gagadic mudecnu jagogona.

20 Ge, ija ono ageca calimig feciadigen saen
euna age qila bilegina odi bilugagannu gale
tena eu age fil bahic biluwain eunu cucuiigina.
Odocob age ija fecitugagan eu ija gila biligina odi
biligennu calecnu gale adena eu ija fil bahic bili-
gaun eunu cucuiigina. Odocob ija ageca calimig
ija jena fee dadanecca, cotigcotignu waug me qee
mecca, gemanaga becca, ija didih ecca, osonu
je me gee madecca, hibiloh je me gee madecca,

deboecca, ihulahalca kobol eundec figaunnu cu-
cuiigina.

21 Jja ageca haun lecemin ijana Anut age am-
agana mahana hewiteceb tonigaun. Odocob ija
dana cajaca mati wele silail mein eunu gajigaun.
Age kobol gegehinca, cajaca silail mecca, wal
kobol majagca geeca silail mein eunu wawaga
gee tului falicdoloin. Ija eunu cucuiigina.

13

Pol uqa Korin age wawaga meleec cofdu
cuhadoqagannu inondon

1 Qila ija ageca li feciadi cijeddugen odigina.
Anutna jaqgec je odi madena:
“Dana lecisfo, cijedfo age dana oso cahuldocob

fein eunu je osol madecebilfi, cois ege je
tutuc mudeqan,” ena. (Loo 19.15)

2 Jja ageca hu feciadi lecisdom saen euna ija
dana age wele silail meinca dana cunugha eu
je ulauladem. Odocob ija wele ageca hu feciadi
lecisdom saen euna ulaulademwe ija qila ageca
gee bilec odi haun ulauladigina. [ja ageca hugen
euna ija dana silail megina eundec gauc gee
culadigaun qa ulauladigen.
3 Age Krais uga ija conina je madena ec mele
oginafo, geefo? eunu gale adena. Aria, ija kobol i
odigenna age dogagan. Doiga. Krais uga agena
kobol tutuc mudecnu deweg gee lasdona. Uqa
ugana gagadic odoc age gemona ihacadigian.
4 Mele, wele uga lasdocca euna age na babalecna
tuitu qocobil cal men. Euqga gila uga Anutna
gagadic odocna cebac bilina. Ge, ege ugaca

gabandocna egeha lasdocca qa ege gagadic i age
gemona ihacadecnu ege Anutna gagadic odocna
Kraisca gabandu cebac bileqan.

> Age agena wawaga meleec eu heweginafo,
geefo ec fogagannu agedodoc temdu
cuhadoigale. Agedodoc gesili feiga. Jisas Krais
uga age dunuh bilina eunu gee doginafo? Uqa
ageca qee bilecebfi age temadec euna toni agena.

6 Age ege Kraisna cabi oqona eunu dogqagannu
gale tena. Odocob age ege temgec euna gee toni
gigel eunu dogagan.

7 Age cahuldoc oso gee odowainnu ege Anut
inondogona. Age ege aposel bahic ec foqagannu
gee cisdoqona. Qeeo. Age ege aposel gee ec
cisdoqgaganfi eu odi fena. Euqa age kobol tutuc
odogagannu eu himec gale gena.

8 Ege mele je cilehdocnu ceteh oso odocnu ihoc
gee. Ege mele je cesuldocnu himec cabi ocnu ihoc
odogona.

9Ege lasdocca ga age gagadicca eunu ege ceelo-
gona. Odimeb ege agena wawaga meleec eu haun
gagadic tawigiannu Anut inondoqgona.

10 Tibud uqa ija uqana cabi cofdocnu miten,
odimei uqa ija cabi i ihoc ugennu gagadic odoc
iten. Ija agena wawaga meleec gagadic mudecnu
Tibud uqga cabi i iten. Ija age fadaladecnu
uga cabi i gee itel. Eunu ija ageca humig ija
agena kobol tutuc mudecnu je gagadic gee maadi-
gaunnu qila ija onoca bibilig je i jagiadigina.

Pol odio ec maden
11 O cotiel, ceeleigale! Age cabi ooig kobol
tutuc bahic odoigale. Age ijana je dah meiga.

Age cisdoc osol dih hewimeig wawaga malolca
bileigale. Odocob Anut nalunuga mecca malol
bilecca uqa ageca biligian.

12 Age Anutna qagoc dana cajaca age osolosol
cunug cotogail cotec gunna cotdocobdocobeigale.

13 Anutna dana cajaca cunug age feele adec
sulduadegina.

14Egena Tibud Jisas Kraisna eelgec uum igecca,
Anutnu nalunuga mecca, eu ageca cunug hu bil-
iale. Odocob Kis Gun uqga ageca osoben bileigale.

